
GANDBOL BILAN SHUG‘ULLANUVCHI 
CHIZIQ O‘YINCHISINI O‘YIN JARAYONIDAGI 

TEXNIK-TAKTIK TAYYORGARLIGINI 
MAXSUS MASHQLAR ORQALI OSHIRISH 

SAMARADORLIGI

R.O. Obloberdiyeva
Samarqand iqtisodiyot va servis instituti

“Jismoniy madaniyat” kafedrasi o‘qituvchisi

Annotatsiya. Gandbol bilan shug‘ullanuvchi chiziq o‘yinchisining o‘yin jarayonidagi texnik-taktik tayyorgarligini maxsus 
mashqlar orqali oshirish, samaradorlik tayyorgarligini mashg‘ulotlar jarayonida rivojlantirish, bunda mashg‘ulotlar 
jarayonidan ko‘zlangan maqsad o‘yin jarayonida chiziq o‘yinchilarining jismoniy qobiliyatlarini ham rivojlantirishni ko‘zda 
tutadi. Chiziq o‘yinchilarining texnik-taktik tayyorgarlik darajasini turli maxsus mashqlar yordamida yanada yaxshilash 
imkonini yaratib beradi.

Kalit soʻzlar: jismoniy tayyorgarlik, chiziq o‘yinchisi, texnik-taktik tayyorgarlik, rivojlantirish, samaradorlik.

Abstract. Improving the technical and tactical preparedness of a line player engaged in handball through special exercises 
during the game process is aimed at enhancing training effectiveness. The training process is also focused on developing 
the physical abilities of line players during gameplay. The use of various special exercises provides an opportunity to 
further improve the level of technical and tactical preparedness of line players.

Key words: physical training, line player, technical and tactical training, development, efficiency.

Аннотация. Повышение техническо-тактической подготовленности линейного игрока, занимающегося гандболом, 
в процессе игры с помощью специальных упражнений направлено на развитие эффективности подготовки в 
тренировочном процессе. При этом основной целью тренировок является также развитие физических качеств 
линейных игроков в ходе игровой деятельности. Использование различных специальных упражнений создает 
возможность для дальнейшего совершенствования уровня техническо-тактической подготовленности линейных 
игроков.

Ключевые слова: физическая подготовка, линейный игрок, технико-тактическая подготовка, развитие, 
эффективность.

K I R I S H
O‘zbekiston Respublikasi Prezidentining 2018-yil 5-martdagi “Jismoniy tarbiya va sport sohasida davlat 

boshqaruvi tizimini tubdan takomillashtirish chora-tadbirlari toʻgʻrisida”gi PF-5368-son1, 2020-yil 24-yanvardagi 
“Oʻzbekiston Respublikasida jismoniy tarbiya va sportni yanada takomillashtirish va ommalashtirish chora-
tadbirlari toʻgʻrisida”gi PF-5924-son2, O‘zbekiston Respublikasi Prezidentining 2020-yil 30-oktyabrdagi  
“Sogʻlom turmush tarzini keng tatbiq etish va ommaviy sportni yanada rivojlantirish chora-tadbirlari toʻgʻrisida”gi 

1	  https://lex.uz/docs/-3578121
2	  https://lex.uz/ru/docs/-4711327

PF-6099-sonli3 Farmonlari, 2020-yil 3-noyabrdagi “Jismoniy tarbiya va sport sohasida kadrlar tayyorlash 
tizimini takomillashtirish va ilmiy salohiyatni oshirish chora-tadbirlari toʻgʻrisida”gi PQ-4877-son4 qarori, ushbu 
faoliyatga tegishli boshqa me’yoriy-huquqiy hujjatlarda belgilangan vazifalarni amalga oshirish uchun ushbu 
tadqiqot muayyan darajada xizmat qiladi.

M A V Z U G A  O I D  A D A B I Y O T L A R  S H A R H I
I.N. Alishen, V.V. Ribakov va boshqa mutaxassislarning fikriga ko‘ra, yuqori shiddatli mashg‘ulotda 

bajariladigan mashqlarda tomir urishi me’yoriy bo‘lsa, bu sportchining sport holatiga kelishiga yo‘naltirilgan. 
Agar mashg‘ulotlar shiddati past bo‘lsa, unda gandbolchilar musobaqa sharoitida samarali harakat qila olmaydi. 
Yuklamalar miqdorini aniqlashda maxsus chidamlilikni tarbiyalash uchun bolalarning tomir urishi kattalarnikidan 
yuqori bo‘lishini hisobga olishni unutmaslik kerak. Mashg‘ulotda tez ijobiy samara olish uchun yuklama 
yo‘nalishini oshirishni bilishdan tashqari, mashqlarni bir-biriga bog‘lab yo‘naltirishni bilish ham zarur. Bunda 
bir yo‘nalishda harakat vositalarini tanlash samarali hisoblanadi. Ammo agar mashg‘ulotda har xil vazifalarni 
yechish zarur bo‘lsa, u holda oldin tezkor-kuch mashqlari qo‘llaniladi, so‘ng tezkor chidamlilik vositalari, undan 
keyin esa umumiy chidamlilikni rivojlantiruvchi yuklamalar beriladi. Ayniqsa, o‘quv-mashg‘ulot yig‘inlarida 
mashg‘ulotni tuzishga ilmiy yondashish shart. Bu yerda 4:1 va 3:1 mikrosiklni qo‘llash mumkin.

V.K. Balsevichning ko‘p yillik ilmiy tadqiqotlarida sportchilarni texnik tayyorlash deyilganda muayyan 
sportlarda texnik usullarni egallash va ularni takomillashtirishdan iborat pedagogik jarayon tushuniladi. Sport 
malakalarining texnik usullari har xil sport turlarida turlicha psixologik struktura, ya’ni tuzilishga ega bo‘ladi. Ayrim 
sport turlarida, masalan, gimnastikada bu xatti-harakatlar, garchi ularni bajarish sportchidan juda katta jismoniy 
kuch ishlatilishini talab etsa-da, yengil bajarilishi va tashqi tomondan qaraganda hech bir zo‘riqishlarsiz ado 
etilishi zarur. Bunda sportchining diqqat-e’tibori o‘z xatti-harakatlarini texnik jihatdan to‘g‘ri bajarishga qaratiladi. 
Bunga esa ulardagi proprioseptiv, muskul-harakat va vestibulyar sezgilarning yuqori darajada rivojlantirilishi 
natijasida erishiladi. Tashqi predmetlarning o‘ziga xosligini idrok etish, o‘z vaqtida va aniq ravishda ularga 
nisbatan reaksiya bildirish gimnastika texnikasida yordamchi ahamiyatga ega ekanligi ta’kidlangan.

P.V. Kvashukning tadqiqotlarida malakalarga quyidagi xususiyatlar xosligi: harakatlarni aniq bajarish, 
ya’ni xatolarga yo‘l qo‘ymaslik, harakatlarni bajarishdagi yengillik, bu qo‘shimcha zo‘riqishlar, ortiqcha kuch 
sarflashning yo‘qligi bilan bog‘liq, mukammallikka erishilgan harakatlar tez bajarilishi, malakalarning hamisha 
yaxlitlik xarakteriga ega bo‘lishi ilmiy asoslab berilgan.

T A D Q I Q O T  M E T O D O L O G I YA S I
Mashgʻulotlar va musobaqa davrida chiziq oʻyinchilarining texnik-taktik harakatlarini rivojlantirishga 

qaratilgan kombinatsion oʻyin usullarini ishlab chiqish orqali tayyorgarlik samaradorligini oshirishdan iborat.

T A H L I L  V A  N A T I J A L A R
Gandbolchilarni musobaqa faoliyatiga tayyorlashdagi chiziq oʻyinchilarining qarshi hujum qilishda tezkor 

harakatni amalga oshirishga qaratilgan taktik rejalarni tashkil etish, debyutlar davomiyligi hamda hujum 
zonasining ma’lum bir hududida raqamli afzalliklarini joriy video kuzatuv sifat me’yorlarini oshirish orqali 
yaratish bilan oʻyin jarayonidagi barcha axborotlarni mobil ravishda qayta ishlash samaradorligi oshirilgan. 
Chiziq oʻyinchilarining tayyorgarlik davridagi vositalar hajmi va shiddatining samaradorligini oshirish uchun har 
xil davomiylikdagi maksimal jismoniy yuklamada anaerob va aerob jarayonlarning umumiy quvvat sarflanishiga 
ketadigan nisbiy ulushini mashgʻulot vositalarini qisqa sprint, qarshi hujumdagi tezkor start yugurish turlaridan 
foydalanib, navbatdagi vositalarga organizmni tiklagan holda tezkor moslashish samaradorligi oshirilgan. 
Ertalabki mashg‘ulot organizmning umumiy holatini, tonusini ko‘tarishga xizmat qilib, keyingi mashg‘ulotlarda 
ish qobiliyatini yaxshilashga xizmat qiladi. 

Kunduzgi va kechki mashg‘ulotlar tayyorgarlikning asosiy vazifalarini hal etadi. Mikrosikl kuni bir yo‘nalishdagi 
asosiy vazifani hal etishga qaratiladi, boshqalari ikkilamchi hisoblanadi. O‘yin mashqlari o‘tkazilganda albatta 
o‘yinchilar soni, maydon o‘lchami, o‘yinga qo‘yilgan vazifa (shaxsiy yoki hududli himoya, ustunlikka ega bo‘lib 
yoki bo‘lmasdan) hisobga olinishi lozim, chunki bunday holatlarning barchasi mashqlar shiddatiga ta’sir qiladi. 
Ko‘pchilik bo‘lib mashqlarni bajaruvchi gandbolchilar son jihatdan ham, mashq sur’ati, mashqlar orasidagi 
“tanaffus”ning qisqartirilishi va uzaytirilishiga bog‘liq bo‘ladi.

Gandbolchilarni ko‘p yillik tayyorgarligini rejalashtirishda har xil bosqichda tayyorgarlik turlarining nisbatlari 
foiz ko‘rsatkichlari namoyon qilingan (1,2-jadvallar).

3	  https://lex.uz/docs/-5077667
4	  https://lex.uz/uz/docs/-5077663

1-jadval. Har xil bosqichda tayyorgarlik turlarning nisbati5

Tayyorgarlik turlari
Ko‘p yillik tayyorgarlik bosqchi

Dastlabki tayyorgarlik Dastlabki ixtisoslik Chuqurlashgan ixtisoslik

Jismoniy tayyorgarlik
UJT 60 54 50
MJT 40 46 50
Texnik-taktik tayyorgarlik
Texnik 60 55 50
Taktik 40 45 50
O‘yin tayyorgarligi
O‘yin 70 65 60
Musobaqa 30 35 40

2-jadval. “SKUF” terma jamoasi gandbolchilarnining jismoniy tayyorgarligini test normativlari bo‘yicha 
ko‘rsatkichlari (tadqiqotdan oldin va keyin)6

№ FISH
(jamoa)

30 m to‘pni 
yerga urib 

olib yugurish 
soniya

100 m 
mokisimon 

yugurish, soniya

Joydan 
yuqoriga 
sakrash

Abalakov testi 
bo‘yicha sm

To‘pni uzoqlikka 
otish, metr Kuper testi, metr

T/o T/k T/o T/k T/o T/k T/o T/k T/o T/k
1. T.Gʻ 4,8 4,0 24 20 64 69 53 57 2755 2820
2. T.T 4,6 4,4 22 19 60 63 55 59 2800 2910
3. F.P 4,4 4,1 24 23 66 68 49 51 2730 2780
4. G.Y 4,7 4,3 25 24 62 64 56 60 2790 2850
5. X.D 4,2 4,0 22 20 71 73 51 54 2750 2785
6. P.G 4,5 4,5 23 19 64 65 54 53 2700 2780
7. Ch.Y 4,5 4,1 23 22 65 67 47 49 2735 2760
8. R.R 4,7 4,3 26 24 60 59 49 56 2720 2810

Biz tadqiqotimiz davomida “SKUF” jamoasi chiziq o‘yinchilarining hujumdagi texnik-taktik harakatlarining 
samaradorligini oshirish va o‘yinda yanada samarali texnik-taktik harakatlarni namoyon etishlari uchun quyidagi 
mashqlar majmuasini jamoaning burchak o‘yinchilari uchun mashg‘ulot dasturiga kiritdik.

Chalgʻitishlar murakkab harakatlar yordamida bajariladi. Hammasidan ko‘proq bir-biriga bogʻliq bo‘lgan 
bosqich (faza), ya’ni anchagina sekin chalgʻitish harakati texnik usulining qulay paytida qo‘llanilishi va tez 
asosiy usulni amalga oshirishga bogʻliqdir. Ikki va undan ortiq usullardan tashkil topgan chalgʻitishlar ikki turga 
bo‘linadi: oddiy va murakkab. Bir harakatdan ikkinchi harakatga o‘tishda qancha kam vaqt sarflansa, raqibni 
aldab o‘tishga shuncha imkoniyat yaratiladi. To‘pni uzatishda usullarni o‘zgartirib, to‘p yo‘nalishini va to‘p 
uzatishda to‘xtab qolish paytlarida chalgʻitishlar qo‘llaniladi. Eng ko‘p tarqalgan chalgʻitish – bu to‘pni otmoqchi 
bo‘lib, so‘ng to‘pni uzatishdir (bosh orqasidan, orqa va yon tomondan). To‘p otishda to‘pni uzatayotganday 
harakat qilish yoki bir usulda to‘p otmoqchi bo‘lib, ikkinchi usuldan foydalanish, sakrab to‘p otmoqchi bo‘lib, 
yerga tushib himoyachini aldab o‘tish juda foydalidir. Chalgʻitishlarni, ayniqsa, himoyachini aldab o‘tishda 
qo‘llash muhimdir. Bu bir va ikki qadamli harakat bo‘lishi mumkin. Chalgʻitish sifatida qadam qo‘yish va to‘p 
uzatishlardan foydalaniladi.

To‘siq. Bu hujumchilarning himoyachilar panohidan qutilishi uchun qo‘llaniladigan foydali vositadir. Gandbol 
o‘yinida to‘siqlar yakka holda va o‘yinchilar guruhi tomonidan qo‘yilishi mumkin. Guruh bo‘lib qo‘yish 9 metrli 
erkin to‘p tashlash chizigʻidan to‘p otishda qo‘llaniladi. Bu bir necha hujumchining bir-biriga yaqin turib, to‘p 
egallamoqchi bo‘lgan hujumchiga peshvoz chiqayotgan himoyachilar yo‘lini to‘sishdan iboratdir.

Gandbolda jamoa bo‘lib hujumdan himoyaga va himoyadan hujumga o‘tishdan iborat bo‘lgani uchun ham, 
tabiiyki, har qaysi jamoaning hujum va himoya harakatlari o‘zaro hamkorlikda uyushgan bo‘lishi kerak.

5	  Manba: muallif ishlanmasi
6	 “SKUF” terma jamoasi gandbolchilarnining jismoniy tayyorgarligini test normativlari mashgʻulot meyorlari asosida ishlab chiqilgan.

Gandbolda texnika bilan taktika bir-biriga chambarchas bog‘lanib ketgan bo‘ladi. To‘pni kimga va qanday 
uzatishni, raqibni dog‘da qoldirish usulini, to‘p bilan himoyani yorib o‘tishni ishlatish kerak yoki to‘pni sherigiga 
uzatish ma’qulmi, darvozaga qaysi paytda to‘p otishni hal qilayotgan o‘yinchi taktik tafakkuridan foydalanadi, 
qilmoqchi bo‘lgan harakatini amalga oshirayotganda esa u texnik mahoratini namoyish qiladi. Demak, texnika 
o‘yinchining taktik rejalarini amalga oshirish vositasi bo‘lib xizmat qiladi. Texnik tayyorgarlik a’lo darajada 
bo‘lsagina xilma-xil taktik harakatlarni bajarish mumkin.

Hujum o‘yinni hal qiluvchi omildir, ya’ni muvaffaqiyat qozonish ko‘pincha uning oxirgi natijasiga bog‘liq 
bo‘ladi. Hujumning mutlaq yagona maqsadi bu raqibning himoyadagi harakatlari tartibini buzish va darvozaga 
to‘p otishda shaxsiy qarshilikni yengishdir. Hozirgi kunda gandbolda hujumning tez-tez va qisqa vaqt davomida 
uyushtirilishi bilan tavsiflanadi. Zamonaviy gandbolda himoyadan hujumga o‘tish tezligi, taktik “kombinatsiya”larni 
bajarish tezkorligi va aniqligi oshdi. Buning natijasida texnik usullarning bajarilish vaqti qisqardi.

Musobaqa faoliyati jarayonida alohida va guruhli texnik-taktik harakatlar qayd etiladi. Hujumda o‘yinchilar 
bir-birlariga to‘p uzatishlari, raqib o‘yinchilarini guruh bo‘lib yoki individual tarzda aldab o‘tishlari, har xil 
kombinatsiyalar tashkil etishlari va darvozaga to‘p otishlari kabi harakatlar qayd etiladi.

Jamoaning texnik-taktik harakatlarni bajarish samaradorligi koeffitsiyenti umumiy qabul qilingan uslubiyat 
asosida aniq bajarilgan usullarni ularning umumiy miqdoriga nisbatda olib hisoblandi (3, 4-jadvallar).

3-jadval. O‘zbekiston chempionati oliy liga jamoalarida o‘ynaydigan burchak o‘yinchilarining xujumdagi texnik-
taktik harakatlari tahlili7 (bir uchrashuvda), (tadqiqotdan oldin)

№

Burchak 
o‘yinchilari

Texnik-taktik harakatlar Samaradorligi

To‘pni ilish To‘pni uzatish Aldab o‘tish To‘pni otish To‘psiz 
o‘ynash Jami

Samaradorligi
Bajarilgan 
harakatlar ubh abh nbh ubh abh nbh ubh abh nbh ubh abh nbh ubh abh nbh ubh abh nbh

1. Mo‘minov A
(SKUF) 48 41 7 47 43 4 14 8 6 12 5 7 7 3 4 128 100 28 78,1

2. Tursunov I
(SKUF) 45 36 9 40 33 7 12 5 7 10 4 6 5 3 2 112 81 31 72,3

3. Niyazov A
(UrDU) 51 44 6 49 46 3 16 9 7 13 6 7 9 5 4 138 110 27 79,7

4. Avezov V
(UrDU) 47 43 4 50 44 6 13 7 6 15 8 7 8 4 4 133 106 27 79,6

5.
Xusanboyev 
D
(OTMK)

52 46 6 54 47 7 12 8 4 13 9 4 9 7 2 140 117 23 83,5

6. Jalilov V
(OTMK) 49 44 5 51 46 5 10 6 4 11 6 5 7 4 3 128 106 22 82,8

7. Tursunov O
(Andijon) 48 42 6 50 46 4 12 7 5 12 7 5 6 3 3 128 105 23 82,0

8. Tohirov Sh
(Andijon) 45 38 7 41 35 6 9 4 5 10 4 6 7 3 4 112 84 28 75,0

7	  Manba: muallif ishlanmasi

4-jadval. 2025-yil O‘zbekiston chempionati III-IV tur 9 ta o‘yindan so‘ng chiziq o‘yinchilarning hujum o‘yin 
samaradorligi8

O‘yinchilar

O‘O‘

Zarbalar Hujum Jarimalar

O‘V
O‘№ FISH

(jamoa) G/Z % 6 m Qanot 9 m 7 m QH HYK HQ TF SK 2 Min QK KK

8 Mo‘minov A
(SKUF) 9 12/24 50 1/3 4/9 0/1 0/1 5/6 2/4 5 6 1 4:57:29

7 Tursunov I
(SKUF) 9 13/28 46 2/5 4/7 2/4 1/2 2/5 2/5 3 5 5:05:33

17 Niyazov A
(UrDU) 7 9/19 47 1/5 2/5 3/6 1/1 2/2 3 8 2 1 2:14:10

7 Avezov V
(UrDU) 9 9/20 45 1/3 2/4 4/9 1/1 1/3 4 3 1:34:59

2 Xusanboyev D
(OTMK) 6 11/27 40 1/4 4/8 2/4 0/2 2/5 2/4 4 1 1 1 1:45:40

18 Jalilov V
(OTMK) 9 14/29 48 3/7 6/10 1/3 0/1 3/5 1/3 4 4 3 6 6:01:50

6 Tursunov O
(Andijon) 9 10/22 45 1/4 3/6 1/3 4/7 1/2 3 2 1:56:17

14 Tohirov Sh
(Andijon) 9 15/36 41 4/7 2/6 2/4 3/4 5/11 2/4 6 10 1 2:56:19

Shartli belgilar:
%
% Samaradorlik 6m 6-metrli zarbalar 7m 7metrli zarbalar SK Sariq kartochka

HQ Hamkorlik 
qilingan HYK Himoyani yorib 

kirish KK Ko‘k kartochka Qanot Qanot zarbalar

G/Z Gollar/Zarbalar O‘O‘ O‘tkazilgan 
o‘yinlar 9m 9metrli zarbalar O‘V O‘ynalgan vaqt

2Min 2 Minutlik 
chetlatish QK Qizil kartochka QH Qarshiliksiz 

hujumlar No. Forma raqami

X U L O S A  V A  T A K L I F L A R
Xulosa qilib shuni aytish mumkinki, gandbol bilan shug‘ullanuvchi 12–14 yoshli oʻquvchilarda tezkor-kuch 

tayyorgarligini rivojlantirish ayni shu yoshda maqsadga muvofiq hisoblanadi. Oʻyinda harakatlarni toʻg‘ri va 
aniq bajarish uchun kuchli, tezkor, chidamli va mustahkam irodali boʻlish kerak. Mashg‘ulot jarayonida har 
bir harakatni koʻplab marotaba takrorlash, murakkab texnika va taktikalarni oʻrganish hamda ularni amalda 
musobaqa jarayonida qoʻllay olish kerak. Bizga ma’lumki, hozirgi kunda gandbol oʻyinining shiddati kun sayin 
oshmoqda. Bunga asosiy sabablardan biri tezkorlikning yuqoriligi, kuch qobiliyatining takomillashganligi 
hisoblanadi. Umuman olib qaraganda, jismoniy sifatlar turmush sharoitida va ayniqsa sport turlarida eng zarur 
omil boʻlib, har bir mashg‘ulot va musobaqalarning mazmunini tashkil etadi.

8	  Manba: muallif ishlanmasi

